Kopja Informali ta' Sentenza

P
..‘\-rr
B

L
Py T Ly
o h,

MALTA

QORTI TAL-MAGISTRATI
(GHAWDEX) GURISDIZZJONI SUPERJURI

MAGISTRAT DR.
PAUL COPPINI

Seduta tat-22 ta' Novembru, 2007

Citazzjoni Numru. 4/2000/1

Peter Paul Muscat fismu u bhala
Prokuratur ta' hutu msiefra
Ganni Muscat u Raymond Muscat;

Angela Muscat;
Carmela Portelli;
Pawla Sultana.
VS

Edward Borg,
Charles Borg,
Toni Borg,
Pawla mart Mario Xerri,
Loreta Borg,
U b'degriet tas-16 ta' Frar 2000,
Charles Borg gie nominat kuratur Deputat
Ghal imsiefer Marcel Borg.

[I-Qorti,

Rat i¢-Citazzjoni |li permezz taghha I-atturi, wara i
ppremettew:

[lli I-atturi huma proprjetarji tad-dar numru 8 Triq Papa
Ljun XIIl, Nadur, dari Triq il-Mithna, liema dar tinkludi
kamra konvertita f'garage li ghandu bieb fuq sqaq fl-istess
trig, din id-dar bil-garage hija kontigwa mad-dar numru 6
fl-istess Trig proprjeta’ tal-konvenuti;

llli d-dar tal-atturi u dik tal-konvenuti originarjament kienu
dar wahda li giet diviza bejn tnejn bil-kuntratt ta' divizjoni
tas-6 ta' marzu 1945 atti Giuseppi Cauchi;

llli I-konvenuti ged jippretendu illi I-imsemmi sgar huwa
proprieta’ taghhom esklussivament u |i I-atturi ma
ghandhomx dritt ta' ac¢ess fuqu u mbarraw I-bieb tal-atturi
fug dan l-isgaq billi pogdew jew hallew karozza dilapidata
qguddiem dan il-bieb u ged jimlew l-istess sgaq b'vetturi
ohra biex hadd ma jidhol fih;

llli I-imsemmi sqag huwa jew proprjeta’ komuni bejn dawk
kollha li ghandhom bibien fuqu jew tal-Gvern Civili u
ghalhekk l-atturi ghandhom kull dritt li jaghmlu uzu minn
dan l-isgaq u I|-konvenuti ma ghandhom ebda dritt li
jimpeduhom milli jaghmlu uzu minnu;

llli nonostanti li l-atturi interpellaw ripetutament lill-
konvenuti sabiex inehhu |-karozza minn quddiem il-bieb
tal-garage taghhom biex ikunu jistghu johorgu minnu
liberament dawn naqgsu li nehhuha.

Talbu lill-konvenuti jghidu ghaliex m’ghandhiex din il-Qorti:

1. previa occorrendo d-dikjarazzjoni i |-
atturi ghandhom id-dritt ta' ac¢ess minn fuq l-isqaq fuq
imsemmi biex jidhlu u johordu mill-garage taghhom
liberament ghat-triq pubblika;

2. tikkundanna lill-konvenuti sabiex
minnufih inehhu I-karozza li podgew quddiem il-garage

tal-atturi fis-sqaq li hemm jiftah fugq Trig Papa Leone XiIli
fuq imsemmi u jhallu l-istess sgaq liberu minn kwalunkwe
ingombru biex [-atturi jkunu jistghu jghaddu minnu
liberament u dana taht dawk I-provvedimenti li jidhrilha din
iI-Qorti li ghandha taghti;

3. fin-nuqgas ghaliex l-atturi ma
ghandhomx jkunu awtorizzati li jaghmlu dak kollu li jkun
necessarju biex isir dan a spejjez tal-konvenuti salv
kwalunkwe provvedimenti li jidhrilha li ghandha taghti I-
Qorti.

Bl-ispejjez inkluza il-VAT u bl-ingunzjoni tal-konvenuti
ghas-subizzjoni.

Rat id-dikjarazzjoni tal-fatti ta’ l-atturi kkonfermata bil-
gurament ta' Peter Paul Muscat.

Rat in-nota ta’ I-e¢¢ezzjonijiet tal-konvenuti li eccepew illi:

1. i t-talbiet tal-atturi huma infondati fid-
dritt u fil-fatt u dan stante illi filwaqt li I-lpmvemito jagblu
mat-tieni premessa tal-attuei ma jistghux jagblu mal-
premessi I-ohra u t-talbiet sussegwenti;

2. Il huwa minnu li d-dar tal-atturi u dik tal-
konvenuti originarjament kienu dar wahda li giet diviza
bejn tnejn permezz ta' kuntratt ta' divizjoni fl-atti tan-Nutar
Giuseppe Cauchi tas-sitta (6) ta' Marzu, 1945. Izda I-
atturi naqsu li jindikaw illi permezz ta' dak il-kuntratt kien
gie specifikat b'mod mill-aktar ¢ar liema bibien kellhom
jinghalqu u I-bieb imsemmi minnhom fi¢-¢itazzjoni huwa
wiehed li skond l-istess kuntratt hawn fuq indikat kellu
jinghalaq;

3. llli tant dan il-bieb kellu jinghalaq skond
kif indikat fil-kuntratt hawn fuq imsemmi illi dan gatt ma
ntuza mill-atturi u dan in parti huwa ammess minnhom
stess fic-citazzjoni taghhom;

4. llli minghajr pregudizzju ghas-suespost
il-bitha, imsejha saqa mill-atturi fi¢-citazzjoni taghhomn,

hija proprjeta’ privata tal-konvenuti u dan kif jirrizulta minn
diversi kuntratti fosthom il-kuntratt tas-sitta (6) ta' Marzu
1945 fl-atti tan-Nutar Giuseppe Cauchi u ghalhekk it-
talbiet tal-atturi biex din tigi dikjarata bhala proprjeta’
pubblika jew komuni ghandhom jigu mi huda;

5. i peress li din il-bitha hija proprjeta’
privata tal-konvenuti huma jistghu jutilizzawha kif jixtiequ u
|-atturi bl-ebda mod ma jistghu jzommhom illi fiha jpoggu
xi vetturi jew oggetti ohra kif ged jippretendu i jaghmlu
permezz tac-citazzjoni minnhom intavolata;

6. Salvi e¢cezzjonijiet ulterjuri fid-dritt u fil-
fatt.

Rat il-kontro-¢itazzjoni tal-konvenuti, fejn wara i
ppremettew illi:

1. illi d-dar tal-atturi u dik tal-konvenuti
originarjament kienu dar wahda li gew divizi permezz ta'
kuntratt ta' divizjoni fl-atti tan-Nutar Giuseppe Cauchi tas-
sitta (6) ta' Marzu, 1945;

2. illi I-bitha attigwa ghall-proprjeta’ indikata
hawn fuq hija proprjeta’ esklussiva tal-konvenuti Borg u
dan kif jirrizulta minn diversi kuntratti fosthom dak hawn
fuq indikat;

3. illi permezz tal-istess kuntratt [-atturi,
cioe' konvenuti f'din il-kontro-citazzjoni, kellhom jghalqu
numru ta' bibien fosthom il-bieb li jaghti ghal fuq il-bitha,
minnhom imsejha sqaq, liema bitha hija attigwa ghal
proprjeta’ tal-ahwa Borg;

4. illi nonostante dan il-kuntratt |-ahwa
Muscat hallew bieb li jaghti ghal fuq il-bitha Ii hija
proprjeta’ tal-konvenuti Borg;

5. illi dan I-istess bieb gatt ma ntuza mill-
atturi u dan huwa ammess ukoll in parti minnhom stess
fic-Citazzjoni minnhom ipprezentata;

6. illi l-ac¢ess tal-atturi ghall-proprjeta’
taghhom huma minn bibien li jaghtu fuq Trig Papa Ljun
XIII gabel Triq il-Mithna;

7. illi l-atturi ghalkemm interpelalti diversi
drabi biex jghalqu dan il-bieb baqgghu inadempjenti.

Talbu lil-atturi jghidu ghaliex m'ghandhiex din il-Qorti:

1. Tiddikjara illi |-bitha attigwa ghall-fond
tal-konvenuti hija proprjeta’ esklussiva taghhom;

2. Tiddikjara illi I-bieb li mill-proprjeta’ tal-
atturi jaghti ghal fuq parti mill-bitha tal-konvenuti gie miftuh
b'mod illegali;

3. Tikkundanna lill-atturi biex jghalqu dan il-
bieb fi zmien li jigi moghti lilhom minn din I-Onorabbli
Qorti;

4. fin-nuggas tawtoriazza lill-konvenuti
sabiex jaghmlu dawk ix-xoghlijiet necessarji biex isir dan a
spejjez tal-atturi u salv kwalunkwe provedimenti li jidhrilha
li ghandha taghti din I-Onorabbli Qorti.

Bl-ispejjez u bl-ingunzjoni tal-atturi ghas-subizzjoni.

Rat id-dikjarazzjoni tal-fatti ta' I-istess konvenuti mahlufa
minn Charles Borg.

Rat id-digriet taghha tat-2 ta' Gunju 2000 li bih innominat
lill-avukat Dottor Philip Bianchi bhala espert legali sabiex
jiehu konjizzjoni tat-talbiet attrici fid-dawl ta' |-
eccezzjonijiet tal-konvenuti.

Rat id-digriet taghha tas-17 ta' April 2007 fejn irrevokat |-
inkarigu tal-perit legali.

Rat il-verbal taghha ta' I-istess gurnata fejn halliet il-kawza
ghal-lum ghas-sentenza.

Rat il-verbali tax-xhieda prodotti u d-dokumenti esebiti.

Rat in-noti ta’ I-Osservazzjonijiet rispettivi tal-kontendenti.
Rat l-atti I-ohra kollha tal-kawza.
Ikkunsidrat:

llli permezz ta' din il-kawza l-atturi geghdin jitolbu Ii I-
konvenuti jigu ordnati jnehhu karozza qadima Ili ged
isservi ta' ostakolu sabiex huma ma jkunux jistghu
jaccedu gewwa garage illi ghandhom fi sqaq li jinfed ma'
Trig Papa Ljun XIll, dari Trejga tal-Mithna, n-Nadur,
Ghawdex. lI-konvenuti ged jopponu ghal din it-talba ghax
jikkontendu illi I-isqaq fejn hemm dan il-garage huwa
proprjeta’ taghhom, u I-bieb tieghu kien infetah miz-zijiet
tal-konvenuti minghajr il-kunsens taghhom. Infatti fil-
kontro-cCitazzjoni taghhom I-istess konvenuti jitolbu li I-
atturi jigi mgeghla jghalqu dan il-bieb.

Billi I-konvenuti ged jikkontendu illi dan l-isqaq ossia fetha
hija proprjeta' taghhom, |-ewwel haga li trid tigi nvestigata
hija kemm tassew hija minnha din il-pretensjoni. Huma
jistriehu l-aktar fuq id-deskrizzjoni li kienet inghatat
fkuntratt ta' divizjoni,' li permezz tieghu lin-nannu
taghhom, Paolo Borg, kienet giet assenjata parti diviza
mid-dar, dari mithna antika,? illum proprjeta' taghhom, u li
ghandha l-a¢c¢ess taghha minn dan Il-isgaq, u lill-Kanonku
Carmelo Falzon, l-aventi kawza ta' |-atturi prezenti, parti
diviza ozra mill-istess dar. F'dak il-kuntratt kien inghad illi
lil Kanonku Falzon messitu t-tieni porzjoni li tikkomprendi:

"Fit-terran ikollha |-kamra Ii fiha bieb ghal I-isqgaq maghluq
bil-gebel, il-passagg bil-kcina li huma wara din il-kamra, it-
tarag biz-zewg kmamar li ghandhom bibien ghall-bitha; il-
bitha, biz-zewg kamrini, bl-ispiera u bil-kamra li hija
imhaffra fil-blat (kantina), u bic¢a mil-mandretta li jkun fiha
Cirka tliet kejliet ... tikkonfina fit-tramuntana mas-sqaq u

1 Dok. Il anness man-nota spjegattiva ta' I-atturi ta' 1-14 ta' Gunju
2001: kopja ta' kuntratt in atti Nutar Giuseppi Cauchi tas-6 ta' Marzu
1945 a fol. 53 - 56 tal-process. .

2 Ara pjanta a fol. 205 .

mal-porzjoni ta' Pawlu Borg, fil-punent ma Triq Privata u
fil-lvant mal-porzjon ta' Pawlu Borg." ®

Dan ghalihom ma jistax ma jfissirx ghajr illi I-isqaq kien gie
assenjat lil Paolo Borg, u allura llum huwa taghhom, billi
missierhom kien akkwista minghand hutu [-ishma
taghhom minn din id-dar. In sostenn tat-tezi taghhom
huma jirreferu wkoll ghax-xhieda prodotti f'din il-kawza
minn fejn irrizulta illi dan il-bieb tal-garage kien infetah
minn Frangisk Muscat, ftit wara li hu flimkien ma hutu kien
akkwista I-post li kien mess lill-kanonku Falzon fl-1956,
biex ikun jista' jdahhal il-karrettun tieghu. Dik il-habta
missier il-konvenuti kien imsiefer bil-familja. Flok dan il-
bieb gabel kien hemm biss velestrun u bieb imbarrat bil-
gebel, u I-bieb tal-garage sar usa mill-wisgha tal-
velestrun.* Malli missier il-konvenuti rritorna mis-safar
huwa oppona ghal dak i kien sar, u biex ma jippermettix
illi ta' Muscat jaghmlu uzu minn dan |-acc¢ess sabiex jidhlu
fil-garage taghhom, podga I-karozza in kwistjoni w oggetti
ohra quddiem dan il-bieb. Di piu' sakemm giet intavolata
din il-kawza hadd ma kien ha ebda passi kontrihom
sabiex inehhu dawn I-ostakoli.”

Billi I-konvenuti mhumiex qged jeccepixxu illi l-isgaq in
kwistjoni sar taghhom bil-preskrizzjoni, kwalunkwe
inazzjoni da parti ta' I-atturi ghaz-zmien kollu preskritt mil-
ligi ma tista' taghmel ebda differenza ghall-akkwist tat-
titolu taghhom fuq l-istess sqaq. Kif gia spjegat, huma
ged jghidu illi I-istess kuntratt ta' divizjoni tal-1945 jindika
illi I-isqaq gie assenjat lil Paolo Borg, ghax f'dak il-kuntratt,
ir-rin tat-tramuntana tal-parti li messet lill-Kanonku Falzon,
tinghata bhala li in parti tmiss mal-beni ta' Paolo Borg.
Madankollu gari akkurat tad-deskrizzjonijiet moghtija taz-
zew( partijiet tad-dar in divizjoni, kif magqsuma b'dak il-
kuntratt, jaghti interpretazzjoni ferm differenti.  Dan
ghaliex anke I-porzjon |i messet lii Paolo Borg, mit-
tramuntana kienet tmiss in parti ma' l-isqaq, in parti ma'
beni ta' haddiehor u in parti mal-bitha li messet lill-

® Dok. A anness mal-kuntratt ta' divizjoni tas-6.3.1945 a fol. 57 .
* ara ritratt ta' dan il-garage a fol. 79. .
® ara verbali tax-xhieda kollha li nstemghu mill-perit legali .

Pagna 7 minn 9
Qrati tal-Gustizzja



Kopja Informali ta' Sentenza

Kanonku Falzon.® Jidher ghalhekk illi I-qasma ma saritx
bi dritt minn barra sa gewwa, imma kien hemm partijiet
mill-ewwel porzjon li gew wara partijiet mit-tieni porzjon u
vice versa.

Aktar minn hekk pero' irrizulta inekwivokament mill-istess
kuntratt ta' divizjoni illi dan I-isqaq gatt ma §ie trasferit la il
naha u langas lill-ohra. Mill-pjan ta' gasma fuq I-istess
kuntratt tal-1945 intqal li kienet ser issir: "Qasma tad-dar li
geghda in-Nadur, Ghawdex, fi Triq Privata, numri 5 u 6
b'mandretta maghha minn-naha ta' nofsinhar ta' cirka
sighajn u hames kejliet u nofs u kollox imiss tramunata
ma sqaq u ma' beni ta' ohrajn, jew ahjar ma' beni ta’
werrieta ta' Anglu Tabone, punent ma' Trig Privata,
nofsinhar beni ta' Pawlu Grech u ma beni ta' ohrajn, Ivant
ma beni tal-werrieta ta' Angelo Tabone u ma' beni tal-
werrieta ta' Pawlu Gatt." ’ Ghalhekk gialadarba I|-fond
ghall-qasma gie deskritt bhala li mit-tramunata jmiss inter
alia ma' l-isqaq, ma jistax ikun li xi hadd mill-kondividenti
messu xi parti mill-istess sgaq f'din id-divizjoni. L-atturi
esebew ukoll diversi kuntratti ohra sabiex jippruvaw illi sa
minn meta saret |-ewwel gasma tal-mithna i
originarjament kien hemm flok dawn iz-zewg fondi, I-isqaq
ta' quddiemha baqga' qatt ma rega' gie trasferit lil hadd
mill-akkwirenti, tant illi |-kuntratti sussegwenti baqghu
dejjem jaghtu bhala r-rih tat-tramuntana l-istess sqaq u
beni ta' terzi.®

Ghaldagstant, billi I-konvenuti ma rnexxilhomx jippruvaw
sodisfac¢entement illi huma ghandhom xi titolu fuq Il-isqaq
in kwistjoni, ma ghandhom ebda dritt jostakolaw |-ac¢ess
illi ghandhom I-atturi ghall-garage taghhom li jaghti ghal
fuq l-istess sgaq, biex minn hemm jghaddu ghat-triq
pubblika. Ghall-istess raduni, langas ma jistghu jkunu
gustifikati I-konvenuti fit-talba taghhom li jinghalaq il-bieb
ta' dan il-garage.

® ara deskrizzjoni a fol. 57 .

" ara l-ewel paragrafu tad-Dokument A anness mal-kuntratt ta' divizjoni
tal-1945 .

8 ara kopji tal-kuntratti esebiti flimkien man-Nota ta' l-atturi ta' |-

Ghal dawn il-motivi, tiddedéidi I-kawza:

A. Fir-rigward tac-c¢itazzjoni billi, filwaqt illi tichad I-
eccezzjonijiet tal-konvenuti, tilga' t-talbiet attri¢i u :

1. tiddikjara illi I-atturi ghandhom id-dritt
ta' ac¢ess minn fuq l-isqaq li jaghti ghal fuq Triqg Papa Ljun
XIlI, in-Nadur, Ghawdex, biex jidhlu u johordu mill-garage
taghhom fl-istess sgaq liberment ghat-triq pubblika;

2. tikkundanna lill-kkonvenuti  sabiex
minnufih inehhu I-karozza |i podgew quddiem I[-istess
garage, u jhalluh liberu minn kwalunkwe ingombru biex |-
atturi jkunu jistghu jghaddu minnu liberament; u

3. fin-nuqqas li jaghmlu dan fi zmien
gimgha mil-lum, l-atturi jkunu awtorizzati jaghmlu huma
dak kollu li jkun necessarju biex isir dan a spejjez tal-
konvenuti.

B. Rigward il-kontro-¢itazzjoni billi tichad it-talbiet tal-
konvenuti.

Bl-ispejjez, sew tac-cCitazzjoni kif ukoll tal-kontro-talba,
kontra I-konvenuti.

< Sentenza Finali >

